
O pasado 21 de xuño, a sociedade cooperativa Delagro celebrou a 
súa primeira Asemblea Xeral convocada dende o anuncio da fusión 
por absorción das súas cooperativas socias. Durante o acto, que 
rexistrou unha a� uencia masiva, aprobáronse, por unanimidade, as 
contas anuais e informouse sobre o volume de negocio alcanzado en 
2009 polo conxunto das 46 cooperativas que integran a sociedade e 
que, á súa vez, asocian explotacións agrícolas e gandeiras de toda a 
Cornixa Cantábrica. Os datos re� ectiron unha cifra superior aos 125 
millóns de euros.

Ao remate do mesmo, que tivo lugar en Asturias, onde � gura o domi-
cilio social da entidade, todos os asistentes participaron nun xantar 
que incluía unha degustación de gran variedade de produtos comer-
cializados polas propias cooperativas socias.

Dende mediados de xullo, as industrias que elaboran leite e produtos 

lácteos empregando materia prima procedente das explotacións 

do rexistro de calidade diferenciada, poden solicitar ante o LIGAL 

(Laboratorio Interprofesional Galego de Análise do Leite) o emprego 

da marca de Calidade Galega 100%.

O novo selo pretende diferenciar o leite e produtos lácteos produ-

cidos en Galicia co � n de ofrecer máis garantías aos consumidores. 

Segundo sinalaba o presidente da Xunta, Alberto Núñez Feijóo, 

durante a presentación o� cial da marca, “un consumidor que escolla 

un produto no que apareza este distintivo, terá a seguridade de estar 

consumindo un produto de Galicia, e dunha calidade excepcional”. 

Así, “ os gandeiros terán un recoñecemento da calidade no seu traba-

llo e os consumidores saberán, tan pronto vexan un brick de leite no 

supermercado, se é leite galego e se é leite de calidade”.

Esta medida suporá un camiño de ida e volta, de ida porque incremen-

tará o valor do leite de calidade galego e de volta porque reforzará a 

autoestima dos gandeiros galegos segundo a� rmou Feijóo.

O volume de negocio de Delagro superou os 125 millóns e 
medio de euros en 2009

“Galega 100%”, a marca de calidade que distinguirá o leite e 
produtos lácteos galegos






